
a pobreza
Claves

sobre e a exclusión social
en España



As opinións expresadas polos autores deste texto non necesariamente son compartidas polas entidades
promotoras do mesmo.

Esta publicación recibiu financiamento da Comisión Europea a través do Programa Comunitario de
Acción para combater a Exclusión Social.



A exclusión social é un fenómeno mal coñecido e mal comprendido.

En España hai pobreza, a pesar do crecemento económico dos últimos anos e en contra do que
se poida pensar. Sen embargo, a sociedade non ten conciencia da realidade da pobreza e a exclusión
social no noso país, e tampouco se comprenden os procesos que desencadean a exclusión social,
xa que se trata dun fenómeno complexo, multidimensional, condicionado pola interacción de múltiples
factores capaces de debilitarse ou potenciarse entre si. Polo tanto, é imprescindible que exista unha
relación de coordinación entre as políticas de crecemento económico e as políticas de inclusión social.

Descoñecemento e incomprensión teñen graves efectos para a sociedade, sobre todo para as persoas
que viven en risco ou situación de exclusión social. Por unha parte, pensar que o problema non existe,
diminúe o desenvolvemento de iniciativas a favor da inclusión social. Por outra, unha mala comprensión
do fenómeno leva a medidas parciais e pouco eficaces, ou á apatía de actores que poderían ter un
papel relevante.

Como se puido comprobar a partir dalgunhas experiencias, o éxito das accións, políticas e proxectos
emprendidos a favor da inclusión social depende, en grande medida, da súa capacidade para abordar
o fenómeno dunha forma multifactorial, integral e a longo prazo, procurando a participación de varios
actores sociais.

Esta guía fíxose para que os actores que poden influír no desenvolvemento de medidas a favor da
inclusión melloren o seu coñecemento e comprensión da exclusión social e a pobreza en España.
Espera sensibilizalos sobre a importancia de loitar de forma integral e desde todas as frontes, á vez
que trata de ofrecer algunhas claves de actuación para facelo.

O material forma parte do proxecto A Favor da Inclusión Social: sensibilización, mobilidade e
debate, desenvolvido pola Fundación Luis Vives co apoio da Comisión Europea e a Rede Española
de Loita contra a Pobreza e a Exclusión Social (EAPN), a colaboración do Ministerio de Traballo e
Asuntos Sociais e o patrocinio da Obra Social Caixa Galicia.

Máis información www.fundacionluisvives.org

Refírese á carencia de recursos para satisfacer necesidades consideradas básicas, que inflúen na
calidade de vida das persoas. É un termo de connotacións sobre todo económicas que tamén implica
unha categorización social. Alude aos medios cos que conta unha persoa para atinxir uns estándares
mínimos e participar con normalidade na sociedade. Fálase de pobreza absoluta e pobreza relativa.
A pobreza absoluta refírese a unha situación na que certos estándares mínimos de vida (tales como
nutrición, educación, saúde ou vivenda) non son atinxidos. A liña de pobreza ubícase de forma
diferente segundo a persoa ou institución. Por exemplo, o Banco Mundial sitúa o limiar da pobreza
para os países pobres nun dólar ao día e outros organismos fano en dous euros.

O termo pobreza relativa utilízase para falar da existencia de desigualdades e calcúlase por comparación
cun nivel de vida considerado estándar para a poboación á que se refire. Significa que o individuo,
por falta de recursos materiais, non participa dos hábitos e padróns de vida considerados normáis
na sociedade na que habita. Por exemplo, en España poderíamos considerar pobre a unha familia
que non pode comprar o material escolar dos seus fillos, ou alugar unha vivenda. Na Unión Europea
fixouse o limiar da pobreza relativa no 60% da mediana dos ingresos por unidade de consumo.

POBREZA



En xeral, considérase que este termo supera ao de pobreza, no senso de que non se define en termos
puramente económicos senón dun tipo más amplo de participación na sociedade.

Sen embargo, non existe acordo entre os autores á hora de fixar os límites entre os conceptos de
pobreza e exclusión social. Nesta guía, exclusión úsase coma un concepto multidimensional que fai
referencia a un proceso de perda de integración ou participación do individuo na sociedade nun ou
varios destes ámbitos:

EXCLUSIÓN SOCIAL

A situación de inclusión ou exclusión social dun individuo defínese, polo tanto, en termos relativos á
situación do individuo en relación á poboación considerada maioritaria, valorando a situación da persoa
en relación á posibilidade de exercer os directos sociais da maioría.

Económico (na produción ou
no consumo).

Político-legal (participación
política, sistema administrativo,
protección social ...).

Social-relacional (ausencia de
redes ou problemática dentro
das redes sociais ou familiares).

Unha persoa desempregada de longa duración,
normalmente non poderá acceder aos bens
e servizos considerados básicos en España.

Unha persoa que non ten permiso de residencia
non pode votar, acceder a un emprego digno,
reagrupar á súa familia,...

Unha persoa que non ten unha rede familiar ou
unha rede de solidariedade primaria ficará nunha
situación de vulnerabilidade moito maior se sofre
unha enfermidade ou un accidente.

ÁMBITO EXEMPLOS



É un proceso que asegura que todas as persoas teñen as oportunidades e os recursos necesarios
para participar plenamente na vida económica, social e política e para disfrutar dunhas condicións de
vida normais. A inclusión está relacionada coa integración, a cohesión, a xustiza social. É a posibilidade
de participación igualitaria de todos os seus membros en todas as dimensións sociais (económica,
legal, política, cultural, etc.).

Unha sociedade inclusiva, por tanto, disporá e habilitará mecanismos para asegurar a garantía dos
Dereitos Humanos, a dignidade e a cidadanía activa de todas as persoas que a compoñen.

INCLUSIÓN SOCIAL

Vulnerabilidade é un concepto utilizado por algúns autores e estudosos para describir unha zona
intermedia entre a integración e a exclusión social. Unha persoa vulnerable é aquela cuxo contorno
persoal, familiar-relacional, socio-económico ou político-administrativo padece algunha debilidade e,
en consecuencia, se atopa nunha situación de risco que podería desencadear un proceso da exclusión
social. O nivel de risco será maior ou menor dependendo do grao de deterioro do entorno.

Se combinamos os tres ámbitos nos que se clasifican as situacións de risco xa mencionadas
(económica; político-legal e social-relacional) coas características persoais que máis condicionan a
inclusión-exclusión (sexo, idade e orixe), obtemos os cinco perfís máis comúns de risco.

VULNERABILIDADE



Unha estranxeira nova e cualificada que non ten ingresos pode ter os recursos para promocionarse
persoal e socialmente. Sen embargo, está nunha situación de vulnerabilidade, que podería levala
a unha situación de exclusión social, de darse algunhas das seguintes circunstancias:

• Se pasa moito tempo sen permiso de traballo, é moi probable que careza de ingresos e que
a súa situación económica sexa precaria ou que os ingresos procedan dun traballo irregular
e, polo tanto, sufra de explotación laboral.

• O feito de ser estranxeira pode contribuír a que sexa vítima de rexeitamento social e sufra
un trato racista e discriminatorio.

• A carencia de redes sociais e/ou dun entorno familiar, unido ás circunstancias anteriores,
podería conducir a que fose unha vítima de explotación ilegal por redes ou sufrir tratos violentos.

Estranxeiros
xóvenes
sen fogar

nin recursos

Españois
sen fogar

Estranxeiras
xóvenes e

cualificadas
sen ingresos

Estranxeiras
xóvenes e

cualificadas
con

problemas
familiares

Españolas
Pensionistas

7% 2% 42% 35,5% 13,5%

MÁIS RISCO MENOS RISCO

Fonte: Informe Anual sobre a Vulnerabilidade Social (2006)

¿Que pode causar a exclusión social e a pobreza?

A exclusión social é un proceso e é multidimensional, polo que non se adoitan a dar causas illadas.
O proceso iníciase cando algún feito na vida do individuo o fai vulnerable (por exemplo, perda do
emprego, enfermidade, etc.). Sen embargo, a exclusión non se produce ata que hai unha perda real
do poder de participación do individuo, xa que no proceso interveñen catro esferas sociais, que
interaccionan entre si de tal forma que unha delas podería compensar as desvantaxes que se producisen
noutra (por exemplo, a axuda económica recibida por unha baixa por enfermidade, asegúranos que
o impacto desta na nosa vida sexa menor).

Para entender como se relacionan estas catro esferas na configuración da exclusión social, iremos
seguindo un exemplo para cada un dos factores:

1. Persoal: o individuo é vulnerable cando a súa situación persoal o sitúa en clara desvantaxe
en relación ao resto da poboación para exercer a súa plena participación. Algúns factores que
se poderían incluír nesta esfera serían: o nivel educativo ou formativo, o estado de saúde, física
ou mental, a existencia de adicións, as habilidades ou capacidades individuais, etc.

Roberto é un home de 40 anos que desde hai máis de 20 traballa nunha fábrica da súa aldea.
Pero a fábrica pecha, e Roberto, que apenas sabe ler e escribir, non ten carné de conducir,
e ten que buscar un novo emprego. Resúltalle moi difícil. El nunca traballou en outra cousa,
ten que buscar nos periódicos, ir á oficina de emprego que non están na súa aldea, non se
entende moi ben coa xente que traballa en elas…

2. Familiar - relacional: as redes sociais son a forma básica de interacción do individuo e as relacións
sociais son un factor fundamental de integración. Entre as relacións primarias ou máis estreitas,
prodúcese unha relación solidaria que protexe ás persoas das situacións adversas.

A perda ou inexistencia de relacións sociais diminúe as opcións de participación do individuo,
á vez que lle deixa nunha situación de indefensión ante condicións de vulnerabilidade.



Roberto é solteiro, non ten fillos nin familia nesta aldea que o poida axudar cos trámites na
administración, a facer un currículo, a buscar outras fábricas... Ninguén que o leve en coche,
que o axude a cubrir os formularios. Cando a prestación por desemprego se acabe, non
sabe o que fará se non atopou traballo.

3. Socio-económico: a estrutura económica da sociedade, o seu sistema de distribución da riqueza,
o acceso á información, as situacións de crise económica, de reestruturación dos sistemas
de produción, as percepcións e estereotipos, o racismo e a discriminación, os entornos degradados
como por exemplo as zonas urbanas ou rurais en declive.

A fábrica de Roberto pechou porque aos seus donos deixoulles de compensar producir nesta
zona. Pouco a pouco, o investimento estase a ir porque non ten as infraestruturas de acceso,
nin a man de obra necesaria. Roberto é un máis dos afectados, pero o seu escaso nivel formativo
e o feito de non ter familia fan que para el sexa máis difícil volver á normalidade.

4. Político-administrativo e de protección social: os sistemas normativo, legal e administrativo
xogan un papel fundamental para garantir a participación igualitaria e o acceso á xustiza de
todos os individuos. Estes sistemas, ademais, son indispensables para compensar as desvantaxes
dos niveis anteriores: redistribución da riqueza, protección do desemprego, sanidade, educación,
vivenda…

No caso de Roberto, o único que lle proporciona unha marxe de tranquilidade é o sistema
de protección social, comezando polas prestacións por desemprego. Canto mellor sexa o
sistema, máis oportunidades terá de que a súa situación mellore. Por exemplo, as administracións
públicas poderían facer investimentos en infraestruturas na zona, proporcionarlle formación
adaptada e gratuíta, etc.



1. Persoal:
Baixa cualificación
Fracaso escolar
Adiccións
Cadea
Enfermidades

2. Familiar-relacional:
Violencia
Abusos
Desarraigo

3. Socio-económico:
Sen recursos
Situación laboral precaria
Prostitución
Racismo
Entorno desfavorable
Ausencia de redes

4. Político-administrativo
e de protección social:
Problemas derivados da
situación de estranxeiría
Sen vivenda /vivenda 
precaria
Rendas mínimas
subsidiadas

FACTORES PRINCIPAIS POR ÁMBITO:

Fonte: Elaboración propia a partir da "Revista Española del Tercer Sector" (número 5, abril 2007)

Sistema político-administrativo

Entorno socio-económico

Relacións primarias

Individuo
As relacións que o individuo establece
co seu entorno máis próximo, co seu
contexto socio-económico e físico
no que habita ou co seu sistema político
e administrativo de referencia poden
contribuír a favorecer a inclusión
ou exclusión social dunha persoa.

Fonte: Elaboración propia



Tendo en conta que a exclusión é un fenómeno complexo e multidimensional, no seu estudo adóitase
a utilizar indicadores que a tratan de obxectivar. Por exemplo, podemos estudala a partir dos ámbitos
en que se manifesta:

Desde o punto de vista económico, podemos utilizar indicadores relativos a:
• A participación na produción (desemprego, emprego precario, desemprego de longa duración, etc.).
• O nivel de ingresos (renda dispoñible, ingresos, patrimonio…).

Desde o punto de vista dos dereitos políticos, sociais e civís básicos:
• A experiencia da discriminación.
• A situación administrativa (situación irregular, alegalidade ou falta de regulación…).
• A cobertura social da vivenda, a educación e a saúde (analfabetismo, escolarización, persoas

sen fogar, adiccións, cobertura sanitaria, etc.).

Desde o punto de vista dos lazos sociais e familiares:
• As situacións de conflito social e anomia: violencia doméstica, abandono, delincuencia…
• Grao de illamento: desarraigo, orfandade, rexeito tras condutas anómicas

(ex-reclusos, ex-toxicómanos…)

No marco da súa estratexia a favor da inclusión social, tamén a Comisión Europea e o Comité de
Protección Social consensuaron uns indicadores para medir a evolución e comparar a situación de
exclusión en Europa.

¿Como se miden a exclusión e a pobreza?

¿Que mide a pobreza e a exclusión?

Numerosos organismos ou institucións analizan, algúns de forma periódica, un ou varios destes factores.
Algúns organismos internacionais ou europeos ofrécennos datos comparativos e lonxitudinais referentes
a varios países. Por exemplo, ata o 2001 o PHOGUE (Panel de Fogares da Unión Europea), analizaba
os diferentes temas relacionados cos ingresos e condicións de vida dos fogares, tendo unha cobertura



¿Se aumenta a riqueza diminúe a exclusión social?

simultánea de variables relacionadas coa información demográfica, vivenda e equipamento do fogar,
actividade, estado de saúde, nivel de estudos, etc.

Estreitamente relacionado coa pobreza está tamén o Índice de Desenvolvemento Humano (IDH) de
cada país, elaborado para o Programa das Nacións Unidas para o Desenvolvemento (PNUD). Baséase
nun indicador social estatístico composto por tres parámetros:

• Vida longa e saudable (medida segundo a esperanza de vida ao nacer).
• Educación (medida pola taxa de alfabetización de adultos e a taxa bruta combinada de matriculación

en educación primaria, secundaria e terciaria).
• Nivel de vida digno (medido polo PIB per capita).

A partir do 2001, a Enquisa de Ingresos e Condicións de Vida da UE (EU-SILC) substituíu ao PHOGUE.
En España, denomínase “Enquisa de Condicións de Vida” e realízaa o Instituto Nacional de Estatística.
Outros dados interesantes, especialmente en relación a cuestións como a discriminación, pódennolas
proporcionar o Eurobarómetro ou o Centro de Investigacións Sociolóxicas.

Tamén a OCDE (Secretaría para a Cooperación e o Desenvolvemento Económico) realiza medicións,
comparadas e por países, sobre os cambios sociais utilizando estatísticas de grande calidade arredor
dos progresos nunha serie de áreas que afectan á calidade de vida dos cidadáns.

A situación de inclusión ou exclusión social ven determinada por factores de natureza non económica.
Por iso, aínda que aumente a riqueza dun territorio a situación de exclusión pode non evolucionar
no mesmo sentido se non vai acompañado de avances en outros ámbitos. De feito, o aumento
da riqueza vai frecuentemente acompañado dun incremento das desigualdades sociais, como sucedeu
en Europa.



¿Son a pobreza e a exclusión fenómenos individuais ou colectivos?

“Os cambios sociais provocan que haxa máis pacientes ingresados
sen acompañante”.

La Vanguardia. 04/07/2007

Se ben se incrementou de forma xeral o poder adquisitivo dos europeos, houbo unha dualización
progresiva na distribución da riqueza, traducida nun incremento das desigualdades. Desde o ano 2000,
e cadrando coa recuperación económica, as disparidades de renda entre ricos e pobres non diminuíron.
En 2005, a renda percibida polo 20% dos máis ricos era 5,4 veces maior que a obtida polo 20% máis
pobre. En España e outros países do sur de Europa, a fenda é aínda maior. En só cinco anos, as
diferenzas económicas en Europa aumentaron ata recuar aos niveis de hai unha década.

Ademais, como se dixo, a exclusión é un fenómeno que non só se mide en termos económicos, se
non que hai tres esferas que poden afectar á capacidade integradora da sociedade:

• Os sistemas económicos e de produción.
• As relacións, as formas sociais e de convivencia.
• O devir do Estado de Benestar.

Por unha parte, os conceptos de inclusión/ exclusión social soamente se entenden en termos de
relación (participación) do individuo coa sociedade na que habita. A exclusión é, polo tanto, un
fenómeno social.

Pero, ademais, as condicións que sitúan a unha persoa en risco de caer na exclusión social teñen
un compoñente colectivo, xa que se poden producir con maior frecuencia en determinados grupos



¿Quen sofre a pobreza e a exclusión?

de poboación. Isto pode ter varios motivos:

• Hai determinados grupos que comparten algunhas características, xa sexan inherentes ou
transitorias, que os sitúan en desvantaxe respecto ao resto da poboación. Por exemplo, dado
que o racismo e a discriminación poden provocar exclusión, as persoas inmigrantes ou minorías
étnicas sofren un maior risco de exclusión social que outros colectivos.

• Outro factor que fai da exclusión un factor colectivo é o territorio. Zonas desfavorecidas, pobres,
sen un acceso adecuado a infraestruturas, etc. fan que os seus habitantes compartan unha
situación de vulnerabilidade e desvantaxe respecto a outros territorios.

• A transmisión dunha xeración a outra da pobreza e a exclusión é outra das causas que fai que
a exclusión social sexa algo colectivo...

A Comisión Europea, ao analizar o estado da pobreza e a exclusión social en Europa, atopa que están
en especial risco de as sufrir as persoas:

• Desempregadas de longa duración, desempregados maiores, con traballo precario ou de baixa calidade.
• Con baixas cualificacións académicas, non escolarizadas ou con abandono escolar prematuro.
• Inmigrantes ou pertencentes a minorías étnicas.
• Sen lar ou que habitan amoreados ou en vivendas precarias.
• Con algún tipo de discapacidade.
• Con problemas de saúde.
• Con persoas dependentes ao seu cargo.

Ademais, outros factores a ter en conta son a orientación sexual, a relixión ou a idade, por exemplo.
Tamén o xénero é un factor de grande importancia na loita contra a exclusión social, xa que a estrutura
social sitúa á muller nunha posición de vulnerabilidade maior que a dos homes (acceso ao mercado
laboral, cargas familiares, violencia de xénero…).



¿Transmítese a exclusión social de xeración en xeración?

Segundo a Enquisa de Condicións de Vida, en España, un fogar de catro membros, no que dous
deles fosen menores de 14 anos, se consideraría en España que está por embaixo do limiar da
pobreza se os seus ingresos mensuais fosen menores de 1.100 euros.

Non só a pobreza, senón outras condicións que poden conducir á exclusión social son susceptibles
de se transmitir dunha xeración a outra. Os estudos demostran que existe unha relación entre a
situación socio-económica dos nosos pais ou avós e a nosa cando somos adultos. Se os menores
son socializados en entornos desfavorecidos, a probabilidade que teñen ao ser adultos de experimentar
dificultades comparables ás dos seus pais é maior.

Por unha parte, as propias estruturas sociais e económicas permiten ou mesmo fomentan o que as persoas
vulnerables teñan moi difícil saír dela. Pero, ademais, os menores que medran en entornos desfavorecidos
pronto interiorizan e asumen os valores fundamentais e costumes da súa subcultura, polo que están
peor “equipados” para aproveitar os posibles avances que se produzan nas súas vidas.

Outro factor que pode conducir á transmisión xeracional da pobreza é a existencia de territorios pouco
desenvoltos e con formas de convivencia máis tradicionais e resistentes ao cambio, especialmente
nas zonas rurais ou nos entornos degradados das grandes urbes.

Así, é evidente que a vulnerabilidade pode ser unha condición herdada. Sería, polo tanto, moi importante
emprender accións especiais para evitar esta transmisión entre xeracións a través da actuación en
un ou varios dos ámbitos que condicionan a capacidade de integración das persoas.

En cada rexión do mundo existe unha proporción de poboación que permanece excluída de
xeración en xeración. Esta tendencia a reproducir na idade adulta as dificultades vividas na
infancia é maior nos países do sur de Europa, incluída España, debido a factores como a maior
taxa de pobreza recorrente ou a persistencia de entornos rurais pouco desenvolvidos.



¿Canta pobreza hai en España?

“O salario real medio baixou un 4% en 10 anos pese ao forte crecemento
económico. España é o único país da OCDE no que se produciu un retroceso
do poder adquisitivo”.

El País. 24/06/2007

A taxa de pobreza das persoas que teñen entre 25-65 é de 17,7% en persoas cuxo pai tiña só
educación primaria, fronte á do 7,6% para persoas cuxo pai tiña educación superior (INE, ano
2005).

Considerando datos económicos, en 2001 o 18% da poboación da Europa dos 15, é dicir, 60 millóns
de persoas, vivían en risco de pobreza. A taxa de pobreza relativa, calculada como as persoas que
vivían con ingresos inferiores ao 60% da mediana dos ingresos por unidade de consumo nacional,
variaba considerablemente entre uns países e outros, pero en España era das maiores, xunto a Grecia
e Portugal.

Nos últimos anos, o nivel económico mellorou sensiblemente en España. Sen embargo, non pode
deixar de chamar a atención o que no 2004 a pobreza relativa afectara ao 19,8% da poboación
española, máis que en 1995. Este dato confirma que o aumento da riqueza non necesariamente
diminúe a pobreza.

Ademais, estes non deben ser os únicos datos a ter en conta, xa que como vimos a exclusión social
non é un fenómeno exclusivamente económico. Factores como o desemprego de longa duración,
os ingresos baixos durante un longo período, o emprego de baixa calidade, a falta de cualificacións
e o abandono escolar prematuro, as discapacidades, os problemas de saúde, o abuso de drogas e
alcohol, as rexións con múltiples carencias, a ausencia de fogar ou a precariedade da vivenda o risco



“Un 15% de nenos españois viven na pobreza. España é un dos países de Europa
con maior taxa de pobreza infantil, segundo un estudo de UNICEF”.

La Razón. 24/06/2007

de racismo e discriminación racial ou xenófoba, etc. son así mesmo condicionantes da situación
de integración dos individuos.

Comparándonos co conxunto de países da UE; España ten certas características que incrementan
o risco dos seus habitantes de padecer exclusión social. Por exemplo:

• Crecemento económico foi acompañada do aumento do emprego precario ou de baixa calidade.
• Os cambios rápidos na estrutura social por causas sociais e demográficas (envellecemento

da poboación, diminución da natalidade, chegada de persoas inmigrantes…).
• O nivel educativo é dos máis baixos de Europa.
• A fenda tecnolóxica é das máis altas.
• Mantéñense rexións rurais pouco desenvolvidas.
• O nivel de protección social é menor, de feito, o gasto social no 2001 era un 20% menor que

en 1993, segundo datos de Eurostat.
• O nivel de endebedamento das familias, sobre todo polo aumento sostido do prezo da vivenda,

incrementouse de forma alarmante.
• España atópase no grupo de países europeos nos que a pobreza é recorrente (persoas que

experimentaron a pobreza durante máis dun ano) é maior, segundo a Enquisa de Ingresos e
de Condicións de Vida da UE. O mesmo sucede cos datos que se refiren á transmisión xeracional
da pobreza.

De 1995 a 2001, España descendeu do posto 9 no ranking do Índice de Desenvolvemento Humano
da ONU ao posto 21.

A exclusión social leva consigo unha redución da participación da persoa na vida diaria así como unha
desvalorización e percepción negativa cara a esa persoa por parte da sociedade. Ademais, acostuma
ir acompañada de efectos de natureza física ou psicolóxica na persoa.

As persoas que sofren exclusión social adoitan sentirse á marxe, impotentes e en situación de
inferioridade. A baixa autoestima, depresión, baixa motivación de logro, desacougo, illamento, falta
de identidade, desorientación, etc. poden ser outras consecuencias psicolóxicas sobre o individuo.

Desde un punto de vista físico, a falta de participación nos sistemas comúns de desenvolvemento e
convivencia pode ir acompañada de problemas como desnutrición, mala saúde, maior mortalidade,etc.

Ademais, estas persoas acostuman ser percibidas polos demais como inadaptadas, “casos” sociais,
o que inevitablemente leva a estigmatización, agravando desta forma a situación de illamento da
persoa.

“A esperanza de vida das persoas que viven na rúa é de 20 anos”.
Fundación Rais, a partir dos estudos de Wright e Rubin.

¿Qué consecuencias e efectos ten a exclusión social para as persoas que
a sofren?



A existencia de pobreza e exclusión social nun territorio non beneficia a ninguén senón que, polo
contrario, leva aparellada a perda de oportunidades e outras graves consecuencias, tanto para
os individuos que a sofren como para as sociedades en que se producen.

• Desde o punto de vista social, a exclusión de certos individuos é unha perda de oportunidades
de desenvolvimento dunha sociedade ao provocar segregación, fractura social, enfrontamentos
dentro da mesma e mesmo producir efectos demográficos como migracións, descenso da
natalidade, etc. Por outro lado, impide que a sociedade poda aproveitar os beneficios dun entorno
multicultural e caracterizado pola diversidade. Os disturbios en Francia e outros países europeos,
cando máis de 300 persoas foron arrestadas pola queima duns 1.200 vehículos e outros
incidentes, son un bo exemplo de como a existencia de grupos excluídos pode pór en grave
perigo a cohesión social dun país enteiro.

• Desde o punto de vista económico, o que certos segmentos de poboación non participen das
estruturas produtivas (nin producen nin se benefician da produción) é unha perda en termos
de potencial de capital humano. Tamén acostuma ir asociado á aparición de economía somerxida,
desequilibrios na distribución da riqueza, zonas segregadas ou degradadas, etc. “Os traballadores
inmigrantes favoreceron o aumento dos soldos españois”. Estudo Inmigración e Mercado
de Traballo. Informe 2007. Goberno de España.

• Desde o punto de vista democrático, québranse o principio de Igualdade, a garantía dos dereitos
fundamentais e o principio de participación cidadá. Aparecen tamén problemas políticos e
administrativos, ante a dificultade de asegurar os dereitos de todas as persoas, necesidade
de novas regulacións, etc. Segundo unha enquisa realizada polo Observatorio Español do
Racismo e a Xenofobia, o 41,7% dos enquisados opina que a inmigración favorece bastante
o incremento da delincuencia en España (Enquisa IESA - CE-0610. IESAA/CSIC, 2006).

¿Qué consecuencias e efectos ten a exclusión social para a sociedade?

Como se viu, en España, ao igual que nos demais países da Unión Europea, a pobreza e a exclusión
social son fenómenos que sempre existiron e que non están a desaparecer.

No ano 2000, os Estados membro da UE decidiron impulsar medidas e accións para loitar contra a
pobreza e a exclusión social, que en lugar de desaparecer, se estaban afianzando; partiuse da convicción
de que este fenómeno ía en detrimento dun crecemento económico sostible e dunha sociedade
cohesionada. Durante o cume de xefes de estado de Lisboa, os Estados membro estableceron como
obxectivo a 10 anos a erradicación da pobreza e a exclusión social.

Desde entón, en Europa fixéronse moitos progresos, como por exemplo en Suecia e Finlandia que
conseguiron reducir en grande medida as súas taxas de pobreza e de exclusión social. Non obstante,
o obxectivo de Lisboa segue sendo un reto para todos.

Para moitos, erradicar a pobreza e a exclusión social é un obxectivo utópico. Sen embargo, a experiencia
demostrou que se pode diminuír ou previr sempre e cando todos os actores se impliquen de
maneira activa e se tomen as medidas adecuadas.

Na UE, as competencias no campo da loita contra a pobreza e a exclusión social corresponden  aos
Estados membro. Polo tanto , a UE non pode levar a cabo medidas directas. Non obstante, si pode
impulsar estratexias conxuntas como a Estratexia Europea de Inclusión Social que, grazas ao novo
Método Aberto de Coordinación, serviu para aumentar a importancia da pobreza e a inclusión social
nas axendas políticas nacionais. Esta nova estratexia e proceso de coordinación común permitiu
mellorar a forma en que se deseñan as políticas a nivel nacional, involucrar a diferentes actores como
as ONG, as autoridades locais e rexionais, as persoas en situación e/ou risco de exclusión.

¿É posible erradicar a pobreza e a exclusión social?



Dado que a exclusión social é un fenómeno multidimensional que afecta aos ámbitos económico-
laboral, político-legal e social-relacional, a responsabilidade última de garantir que a inclusión social
de todos os cidadáns sexa unha realidade corresponde aos gobernos. Non obstante, requírese
ademais a participación e cooperación activa de:

• As organizacións e axentes sociais (ONG, sindicatos, empresas, medios de comunicación).
• O entorno familiar e relacional.
• As persoas que se atopan en situación e/ou risco de exclusión.
• Todas as persoas que forman parte da sociedade, a través dun compromiso solidario

e un sentido cívico.

¿Que actores deberían implicarse activamente en los procesos de inclusión
social?

¿Que características debe reunir o entorno?

A exclusión social é un fenómeno que afecta ás persoas e que se define sempre en termos relativos,
é dicir, en relación á situación do individuo, en relación á poboación considerada maioritaria, previla
dependerá en gran medida do entorno no que viva e se desenvolva unha persoa.

En primeiro lugar, as relacións e cambios sociais, económicos e políticos deste entorno deberán
basearse no respecto aos Dereitos Humanos e rexerse por principios e valores xurídicos, sociais
e democráticos.

Ademais, o entorno debe contar con mecanismos que permitan aplicar os dereitos ademais de contar
cun sistema de protección social integral e accesible para todos que garanta unha educación, unha
sanidade e uns servizos sociais de calidade, así como un sistema de pensións contributivas e rendas
mínimas.



Tamén, será imprescindible que existan unhas institucións públicas activas que:

• Redistribúan a riqueza de maneira equitativa.

• Establezan medidas e accións que fomenten a inclusión social e a igualdade de oportunidades,
e que velen pola implementación das mesmas.
Entre 2006 e 2007 aprobouse a Lei 39/2006, de 14 de decembro, de Promoción da Autonomía
Persoal e Atención ás persoas en situación de Dependencia e a Lei Orgánica 3/2007, de 22
de marzo, para a Igualdade efectiva entre Mulleres e Homes.

• Promovan a participación política de todos.
Municipios nos que os cidadáns teñen a posibilidade de participar no proceso de aprobación
dos presupostos anuais e na xestión municipal.

• Desenvolvan campañas de sensibilización.
En 2001, un concello iniciou unha campaña de educación e sensibilización cidadá a favor
de valores de tolerancia e convivencia, para facer fronte aos estereotipos e reaccións de
rexeitamento cara colectivos vulnerables que se estaban a producir na cidade. Tras a campaña,
constatouse de forma positiva que, ante a inauguración da casa de acollida para enfermos
de SIDA, non se produciron novas manifestacións en contra, como acontecera cando se escolleu
a súa ubicación.

• Favorezan o voluntariado e a participación cidadá.
Algunhas Comunidades Autónomas teñen plans plurianuais para promover o voluntariado
e a participación cidadá nos seus territorios.

• Potencien que os individuos, os fogares e as comunidades adquiran maior control da súa vida
e dos seus recursos.
As Universidades Populares son un proxecto de educación de adultos e formación ao longo
de toda a vida que, a través dos diferentes territorios, dirixen a súa acción a aproveitar os



Como se viu, previr ou reducir a pobreza ou a exclusión social non é un proceso sinxelo no cal fiquen
claramente delimitadas as actuacións e responsabilidades dos diferentes actores. Máis ben ao contrario,
é un proceso complexo do cal todos somos responsables. Sen embargo, á hora de escoller as
medidas pódense ter en conta as seguintes pautas de actuación que serán clave para o éxito:

• A integralidade das accións.
• O partenariado.
• A participación de todos.
• Un enfoque territorial nas actuacións e nos servizos.
• A complementariedade das actuacións.
• Unha actuación a longo prazo cuxa planificación tivese en conta a sustentabilidade no tempo.
• A selección de medidas especiais en situacións especiais e de accións específicas dirixidas

a grupos vulnerables.

¿Cales poden ser as claves de éxito na actuación a favor da inclusión social?

recursos para mellorar a calidade de vida das persoas e promover as transformacións sociais
necesarias. Fan unha especial incidencia nos sectores con máis necesidades de apoio.

Por outro lado, é necesario un entorno económico que permita a participación de todos os actores
nos sistemas de produción e consumo para que exista un crecemento sustentable e igualitario de
maneira que a cohesión social sexa unha realidade. É dicir, que a riqueza producida se reparta
equitativamente entre os cidadáns sen que existan situacións nas que esta fique monopolizada por
un sector reducido da poboación.

Finalmente, o entorno debe permitir que todas as persoas poidan participar de forma igualitaria
en todos os sectores da vida comunitaria (acceso aos servizos, liberdade de reunión, expresión
ou relixión, etc.). Para iso, é clave que todos os actores respecten e favorezan activamente a igualdade
de oportunidades especialmente nos ámbitos de educación, saúde, emprego e vivenda.



Fundación Luis Vives
Plaza de Oriente, 7 - Bajo izqda.
28013 Madrid
Tel.: 915 400 878
Fax: 915 419 052
E-mail: luisvives@fundacionluisvives.org
Web: www.fundacionluisvives.org D

